
PUBLICACION RESOLUCION
TABOLEIRO DE ANUNCIOS DO CONCELLO DE CARBALLO

Ponse en coflecemento dos posibles interesados que a Alcaldia/Presidencia desta Entidade Local, en
data 09-09-2025, ditou a resolucién con nimero 2560/2025 que deseguido se transcribe:

RESOLUCION

Contrato administrativo de "SERVIZO DE AXUDA NO FOGAR DO CONCELLO DE CARBALLO”
(SER 03/2022). Servizos minimos durante a folga convocada para os dias 10 e 11 e 24 e
25 de setembro de 2025.

Primeiro.- Con data 09/09/2025 preséntase no Rexistro do Concello de Carballo (R. E. num.
202500000004990), escrito asinado por Adolfo Martin Naya Ferndndez, en calidade de secretario de
negociacién colectiva da Federaciéon CIG Servizos, no que fai constar que convécase folga para os
dias 10 e 11 e 24 e 25 de setembro de 2025 dende as 00:00 horas atas 23:59 horas dos dias
convocados, una folga que afectard a todas as persoas traballadoras dispostas nos servizos de
axuda no fogar de Galicia.

Segundo.- Con data 09/09/2025 emitese informe por Ana Hoyuelos Bolén, Xefa dos Servizos Sociais
Comunitarios Basicos do Concello de Carballo, no que propdn que os servizos minimos se establezan
atendendo & situacién e circunstancias das persoas usuarias do SAF, especialmente a suUa
vulnerabilidade. Para a cobertura minima durante a folga, deberan priorizarse as funciéns
directamente relacionadas coa atencidén persoal nas actividades basicas da vida diaria, de acordo co
recollido no artigo 23.a) da Lei 39/2006 de 14 de decembro, de promocién da autonomia persoal e
atencidn as persoas en situacién de dependencia.

Consideracions xuridicas.-

I. A Constitucién Espafiola recofiece no artigo 28.2 o dereito & folga dos traballadores para a defensa
dos seus intereses, dispofiendo que a lei que regule o exercicio deste dereito establecerd as
garantias precisas para asegurar o mantemento dos servizos esenciais da comunidade, do que se
deduce que o dereito de folga non é absoluto e incondicional, estando suxeito a limitacidéns en
funcién do ben comuin e do respecto ao dereito dos demais e asi a Constitucién permite que, por
medio dunha lei, se establezan en caso de folga as garantias precisas para asegurar o mantemento

dos servizos esenciais da comunidade.

Ao non terse producido o desenvolvemento legal esixido polo artigo da Constitucién antes citado,
resulta de aplicacién o disposto no artigo 10.2 do Real Decreto Lei 17/1977, do 4 de marzo, segundo
0 que “cando a folga se declare en empresas encargadas da prestacién de calquera xénero de
servizos publicos ou de recofiecida e inaprazable necesidade e concorran as circunstancias de
especial gravidade, a Autoridade gobernativa poderd acordar as medidas necesarias para asegurar o
funcionamento dos servizos”

No eido local, enténdese por autoridade gobernativa os Alcaldes respecto dos servizos municipais
(sentenza do TS do 10 de maio de 1986). Segundo a sentenza do TC do 5 de maio de 1986, entre
outras, é posible delegar na direccién da empresa a designacién dos concretos traballadores pero
non a fixacién dos servizos minimos.

En todo caso, os decretos haberan de estar motivados e deberan ser comunicados aos
representantes dos traballadores, previa & sUa aplicacién (sentenza do TC do 24 de abril de 1986),
esgdétanse nunha soa folga e non son de duracién indefinida.

Il. O Servizo de Axuda no Fogar esta considerado como un servizo esencial para a comunidade dado
que facilita o desenvolvemento das actividades bdasicas da vida diaria a aquelas persoas con
limitaciéns de autonomia persoal, fomentando a slia permanencia no entorno, evitando situaciéns de
desarraigo.

Por iso o Concello de Carballo deberd garantir os servizos esenciais durante a folga do dia 13 de
agosto, mediante a fixacién de servizos minimos.

7

O Servizo de Axuda no Fogar é de titularidade publica, e a sta organizacién é competencia das
Corporaciéns Locais de Galicia, que poden xestonalo de forma directa ou indirecta ao amparo da Lei
7/1985, de 2 de abril, requladora das bases do réxime local (LBRL), e da Lei 5/1997, de 22 de xullo,
da Administracién Local de Galicia (LALG), nas que a prestaciéon dos servizos sociais se inclie dentro
das competencias propias dos municipios, nos termos establecidos pola lexislacién da comunidade
auténoma. A Lei 13/2008 establece tamén nos artigos 18 e 20 que o Servizo de Axuda no Fogar é un
servizo esencial dentro do catalogo de prestaciéns dos servizos sociais, resultando primordial definir
uns servizos minimos ante unha folga indefinida, que permitan equilibrar o exercicio do dereito de
folga coa proteccién dos dereitos legalmente recofiecidos das persoas usuarias.

I1l. Resulta preciso que se estableza un xusto equilibrio entre o exercicio do dereito de folga e a
proteccién doutros bens e dereitos constitucionalmente protexidos, entre os que se atopa o dereito &
proteccién da salde e a obrigacién que tefilen os poderes publicos de promover o benestar das
persoas con discapacidade, maiores e menores mediante un sistema de servizos sociais, tal como
establécese, respectivamente, nos artigos 43, 49 e 50 da Constitucién espafola e dentro do dmbito
competencial recofiecido aos Concellos sobre os servizos comunitarios basicos e a xestién do servizo
de axuda no fogar por parte dos artigos 10 e 11 da Lei 13/2008, do 3 de decembro de servizos
sociais de Galicia.

Na determinacién dos servizos minimos debe manexarse un criterio restritivo acorde cos
pronunciamentos xurisprudenciais sobre a interpretacién que debe darse a limitacién do dereito a
folga en relacién co dereito & salude e & vida, cumprindo, en consecuencia, co principio de razoable
proporcionalidade entre os sacrificios que han de padecer as persoas usuarias ou destinatarias dos
devanditos servizos esenciais e 0os que se impofen aos folguistas, de tal maneira que a perturbacién
do interese das persoas usuarias pola folga debe selo sé ata extremos razoables.

A vista do anterior, e de acordo coas atribuciéns que lle confire o artigo 21 da Lei 7/1985 de 2 de
abril, requladora das Bases de Réxime Local, esta Alcaldia RESOLVE:

Primeiro: Servizos minimos.

Os servizos minimos realizaranse atendendo as circunstancias das persoas usuarias do Servizo de
Axuda no Fogar, especialmente a sla vulnerabilidade, entendendo que para a cobertura minima de
atencién dunha situacién de folga haberia que priorizar as funciéns que se desenvolven para que
quede garantida a cobertura dos servizos relacionados coa atencién persoal na realizacién das
actividades da vida diaria de acordo co recollido no artigo 23 a. da lei 39/2006, de 14 de decembro,
de Promocién da Autonomia Persoal e Atencién &s persoas en situaciéon de dependencia.

Determinar que 0s servizos minimos respecto ao persoal que presta o servizo de axuda no fogar
durante a folga convocada son os seguintes:

Servizos especificos garantidos:

1. Realizaranse os servizos de almorzo, comida e cea. A realizacién destes servizos estard
condicionada a que na sUa preparacién se empregue o menor tempo, debendo recorrer, na
medida do posible, a alimentos precocifiados ou de previa preparacion.

2. Realizaranse os servizos de hixiene persoal diaria, uso de WC, no seu caso, eliminacién

vesical e intestinal, de axuda para erguerse e deitarse, para vestirse, de supervisién de toma
de medicacién e de alimentos.

Segundo: Cadro de efectivos minimos.

2.1. Dotacion xeral:

e 40% da xornada ordinaria . As persoas usuarias do servizo o dia da citada folga, serdn 83
grandes dependentes, ademais de outras persoas usuarias que non estando valoradas como
grao 3, precisan os servizos por necesidades basicas da vida diaria.

e Podendo ampliarse ata o0 50% da xornada en casos xustificados:

e Cando existan persoas usuarias con necesidades especiais de atencién persoal gque requiran
asistencia continua para actividades bésicas da vida diaria

2.2. Situacions de emerxencia social ou sanitaria que requiran atencién inmediata.
A fixacién deste cadro de efectivos (40-50%) atende aos seguintes criterios técnicos:

e 1. Garantia da prestacién esencial: Asegurar a cobertura das necesidades bdasicas de
supervivencia e saude das persoas usuarias

e 2. Proporcionalidade: Manter o equilibrio entre o dereito & folga e a proteccién de persoas
vulnerables

e 3. Eficiencia organizativa: Optimizar recursos sen comprometer a calidade do servizo esencial

e 4. Criterio xurisprudencial: Seguir os parametros establecidos polo TSXG en resoluciéns
anteriores sobre servizos minimos.

2.3. Principios reitores
A aplicacién destes servizos minimos rexerase polos seguintes principios:

1. Proporcionalidade: sé se cubriran as atenciéns imprescindibles para garantir vida, salde e
integridade das persoas dependentes.

2. Non menoscabo do dereito & folga: a prestacién destes servizos minimos non poderda
interpretarse como renuncia ao dereito de folga nin empregarse para sancionar, discriminar
ou menoscabar condiciéns laborais do persoal.

3. Transparencia e motivacién: a designacién do persoal realizarase con criterios obxectivos,
evitando represalias polo exercicio da folga.

Terceiro: Autorizar que alguns dos horarios se poidan modificar para poder organizar os servizos
minimos e poder realizar unha prestacién axeitada do servizo.

Cuarto: Corresponde &4 empresa, coa participacién do comité de folga, a facultade de designar as
persoas traballadoras que deban efectuar os servizos minimos, velar polo cumprimento dos
mesmos e a organizacién do traballo correspondente a cada unha delas.

O disposto non significard ningun tipo de limitacién dos dereitos que a normativa reguladora da
folga recofécelle ao persoal nesta situacidn nin tampouco sobre a tramitacion e os efectos das
peticiéns que a motiven.

Quinto: Dar traslado da presente Resolucién @ empresa que presta o servizo de axuda no fogar no
Concello de Carballo (FEPAS) que deberd velar pola slUa observancia designando ao persoal
necesario para prestar os servizos minimos que se establecen.

Sexto: Trasladar a presente resolucién ao sindicato convocante da citada folga (CIG) e notificar a
presente resolucién a entidade FEPAS.

O presente decreto producird efectos dende as 00:00 horas do dia 10 de setembro ata as 23:59 do
dia 11 de setembro de 2025 e dende as 00:00 horas do dia 24 de setembro ata s 23:59 do dia 25
de setembro de 2025, e publicarase no Taboleiro de Anuncios Electrénico municipal.

Asinado dixitalmente na data que figura ao marxe.
Alcalde Secretaria Accidental
Evencio Ferrero Rodriguez Carmen del Rio Rodriguez

Esta publicacién serve como notificacién aos posibles interesados, en cumprimento do establecido
no artigo 40 da Lei 39/2015, do 1 de outubro, do procedemento administrativo comun das
administraciéns publicas e de conformidade co establecido no artigo 194 do RD 2568/86, do 28 de
novembro, polo que se aproba o regulamento de organizacién, funcionamento e réxime xuridico das
entidades locais.

Documento asinado dixitalmente na data que figura ao marxe.
Secretario accidental
Carmen del Rio Rodriguez

